
sessen muzan ay qaRabi

sessen muzan ya qaRabi, pagenanem iku madded ta ngayaw na takan,
maw mammagq ay zanum ta awan, quni tuRpus Raynguan ku, metenes ti iku
madded, ta takanan ay dingki zan ti mammagq. qaRabi semiyup bali tu takan,
nitanganan sudad sasudadan qawanman mai tu nisudadan, Rutapa sudad ta
takanan, tangi azu nengi taytan ma, tangi ay aiku, badagan ku kutkutan ku
anem, qawqawman mai iku tu sapuniRan semudad. patay ti anem ku,
“maken nazaw ma genasuppaRan ku ni? "metawa iku timaikuan, mai ti tu
nianiana simpez na uRu ku, mai ku tu kenasianeman gaya, wantima suni na
uzan, suni na bali seRay suni na nisiyup na bali matangan ti ya sudad maipil
ku, makasianem ku ti siRab seRay setangi yau niana lazas bettuq,
makasianem ku ti gaya masang ay lanas. Raynguan ku melaziw ti tu utani
dukian, Rameneng iku kasianem tu lanas na masang nani tuRantuRabi ti,
taytan ku sasudadan ku qawgqawman mai tu nisudadan, muwaza saliyaman
ku tu sudad mai pama niliyam, muman iku metawa timaikuan; “tangi
kidadan na ti, qayau pama anem pisapat kasianem ni?”

masengat iku matiw pasa dengat miRi, yau tumsuR tu tinRan

genasessan na bali semiyup, mai pa iku metuRuz, ta senazau tuRpus bali na

qaRabi, kintani lazat azu aiku, maded ta ngayaw na takan mai tu nisudadan
niliyaman? kintani lazat yaupama ta qatian kelawkaway mai pama temanan
uu yau pama lazat pasasani semaqsaqay, tatezuma leppawan tafezuma
genabinusan, seRay kemilim tu qangidan na. meRining iku temayta tu
takan, saliyaman sasudadan ku mai nitingiwan, tangi ay aiku, azu miRi ta
Rayngu talawman ay naung seRay lazing, yau tungus ku saqazawan tu
genabinnusan, taytan ta pasi kitut ma tu zana ’daq saqazawan ku lanas.
qawqawman tuRpus seniyup na bali, qawgawman ya uzan, ineban ku
dengat, temabal tu ta qatian ay suni na bali suni na uzan seRay lanas, mai
pama iku ngid qaynep, qasukaw pama iku maynep, mai pama iku ngid
gasuqas, buwagan ku ta awan tuRpus ti ay zanum, muman iku mala tu
saawa mammagq ay zanum, muman iku madded ta ngayaw na takan ku
temagsi, pasi yau mazemun lazat maynepan ti tangi, wanayka aiku,

Rusiangatu pama ngid pama iku padames temagqsi. *



